
Nafarroako Gorteetako kide den eta Unión del Pueblo Navarro talde parlamentarioari atxikita dagoen Iñaki Iriarte López jaunak, Legebiltzarreko Erregelamenduan xedatuaren babesean, honako mozio hau aurkezten du, Bizikidetasunaren eta Nazioarteko Elkartasunaren Batzordean eztabaidatzeko:
Mozioa, zeinaren bidez Nafarroako Gobernua premiatzen baita “Oroibidea”- Gerra Zibilean eta frankismoan biktima izandakoen eta errepresaliatuen datu-basean sar ditzan Errepublikako agintarien kontrolpeko lurraldean eraildakoak eta errepresaliatutakoak.
Zioen azalpena
Berriki, Memoria eta Bizikidetzako, Kanpo Ekintzako eta Euskarako Departamentuak abian jarri du Oroibidea, Gerra Zibilari eta frankismoari buruzko artxibo digital bat. Web orriak badu tresna bat, gerran eta ondorengo diktadura frankistan biktima izandako 23.000tik gora nafarren datuetara iristeko, errepresio-ekintza Nafarroan zein Nafarroatik kanpo gertatu.
Zalantzarik gabe, tresna hori oso baliagarria da bermatu ahal izateko “biktimek eta haien familiek duten egiarako eskubidea; eta, halaber, herritarren eskubidea, gizartearen eskubidea, ezagutu ahal izateko iragar izugarri bate egia guztiz ankerra, 1936ko uztailean hasi eta diktadurako 40 urtetan zehar luzatu zena”, kontseilariak bere aurkezpenean adierazi zuen bezala.
Hala ere, Oroibideak bazter uzten ditu sistematikoki Errepublikak kontrolatutako lurraldean errepresioa jasan zuten nafar guztiak.
Ez dago inolako aitzakiarik bazterketa horretarako, Memoria Demokratikoari buruzko 20/2022 Legeak, hirugarren artikuluan, honako hauek definitzen dituelako biktima gisa: “Kontzientzia edo erlijio-sinesmeneko arrazoiengatik jazarpena edo indarkeria jasandako pertsonak, bai eta masoneriaren edo sozietate teosofikoen eta antzekoen kide izateagatik errepresaliatutako edo jazarritako pertsonak ere”; beraz, ez ditu bazter uzten indar errepublikarrek eta haien aliatuek eragindako biktimak. Horiek horrela, beharrezkoa da zuzentzea hutsune hori zeinak, logikok, iraindu egiten baititu biktima horien senideak, beren familiakoek jasandako abusu eta indarkeria bidegabeak ikusezin bihurtzen dituelako.
Erabaki-proposamena:
1. Nafarroako Parlamentuak Nafarroako Gobernua premiatzen du, Oroibidea datu-basean sar ditzan Errepublikako gobernu legitimoak kontrolatutako lurraldean beren eskubide oinarrizkoen urraketen biktima izandako nafarrak.
2. Nafarroako Parlamentuak bere elkartasuna agertzen die Gerra Zibilean eta frankismoan kontzientzia edo erlijio-sinesmeneko arrazoiengatik jazarpen politikoaren biktima izandako guztien senideei eta salatu egiten du aipatu jazarpenaren izaera bidegabe eta ilegitimoa.

